
Суя ĕмĕтсене ватмалăх

ăшра вăй пухнă вăхăтра

çухалчĕ ман вĕри хаваллăх,

мана хăварчĕ шăплăхра.



Телей ыйтма — ун чух хăйман эп,

на памаççĕ — ыйтмасан.

Шăпам — вĕçне çитетчĕ манăн

мана эс сас паман пулсан.



Чир терчĕ пек — ăс-хакăл терчĕ,

çав чирĕн тупсăмне пĕлсе

пĕр сан сассу çеç ĕнентерчĕ

эп сывалса çĕкленессе.



Тĕллевсĕре — тĕллев эс патăн,

ят патăн, ятсăр чух, мана.

Тăванлăх, — уншăн эп пурнатăп,

тăванăм, йышăн тăванна!..

  